
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪
চয়নিকা





গোপ-বধূজন বিকশিত-যৌবন,

পুলকিত যমুনা, মুকুলিত উপবন,

নীল নীর পর ধীর সমীরণ,
পলকে প্রাণমন খোয়।
কো তুঁহুঁ বোলবি মোয়।


তৃষিত আঁখি, তব মুখ’পর বিহরই,

মধুর পরশ তব, রাধা শিহরই,

প্রেম-রতন ভরি’ হৃদয় প্রাণ লই
পদতলে আপনা থোয়।
কো তুঁহুঁ বোলবি মোয়।


কো তুঁহুঁ কো তুঁহুঁ সবজন পুছয়ি,

অনুদিন সঘন নয়নজল মুছয়ি,

যাচে ভানু, সব সংশয় ঘুচয়ি
জনম চরণ’পর গোয়।
কো তুঁহুঁ বোলবি মোয়।






—ভানুসিংহ ঠাকুরের পদাবলী



সন্ধ্যা








অয়ি সন্ধ্যে,
অনন্ত আকাশতলে বসি একাকিনী,
কেশ এলাইয়া
মৃদু মৃদু ও কী কথা কহিস আপন মনে
গান গেয়ে গেয়ে,
নিখিলের মুখ পানে চেয়ে।

